
   Йывăр хĕлччĕ — маншăн.

Çĕрĕ-çĕрĕпе

Калаçатчĕ Сăвăç

Хăй тăлмачĕпе.



Таванла туяттăм

Хĕнлĕ сăнарне,

Шăплăхра илтеттĕм

Унăн сассине:



«Чăтăмлăх вăл — тĕрлĕ.

Пирĕнни вара —

Пултăр-и — поэзи,

Хамăра кура...



Шăмă сурнă евĕр

Ыратать вăл, чун.

Тĕсĕ еплерех-ши

Çавă ыратун?



Шурăран вăл шурă,

Çунакан ăс пек, —

Пуç мими хĕрет пуль

Çав курми тĕспе!



Сассуна тупта эс

Унăн вутĕнче, —

Ăс тасалăхне çеç

Куртăр çут тĕнче.



Кĕл те ĕнĕк юлтăр

Хамăрта кăна.

Питĕ хĕн килсессĕн —

Аса ил мана...»



Чăн та, йышлă пулчĕç

Асăнăвăмсем...

Мастерăн чунне эп

Халь мерттес! теем.

  